
GOUVÈNÈ CUOMO ANONSE RETOU HOCKEY PWOFESYONÈL NAN MOHAWK VALLEY – UTICA COMETS 

AP FRAPE GLAS LA OTÒN SA 

 

Gouvènè Andrew M. Cuomo te anonse jodi a Utica Memorial Auditorium se nouvo kay pou yon ekip ki nan 

American Hockey League (AHL) la – Utica Comets. Comets yo, ki pral filyal lig minè National Hockey 

League’s (NHL) Vancouver Canucks yo, pral lanse sezon inogirasyon yo anba lavil Utica otòn sa. 

 

“Prezans Utica Comets nan Mohawk Valley se yon nouvèl ekstraòdinè pou Vil Utica ak pou fanatik hockey 

lokal yo,” te deklare Gouvènè Cuomo. “Antanke fiti kay Comets yo, nouvo Utica Memorial Auditorium 

modènize sa pral sèvi kòm yon boustè otomatik pou ekonomi lokal la. Aud la se yon baz pou anba lavil 

Utica, epi envestisman nou an pral fè l tounen yon lokal konpetitif pou lòt evenman, k ap atire plis touris 

epi pote aktivite ekonomik alontèm pou biznis lokal. Onon tout Nouyòkè, m ap akeyi ak anpi plezi Comets 

yo ki pral kanmenm rann nou fyè epi n ap tann premye match yo sou glas lakay yo otòn sa.” 

 

Envestiman Eta a nan renovasyon ak modènizasyon Utica Memorial Auditorium 4 000 plas la, ki rele nan 

zòn lan “Aud,”  te enpòtan nan desizyon jesyon ekip la pou yo te vinn tabli nan Utica. Aud la pral amelyore 

pou satisfè nivo pwofesyonèl hockey pandan y ap amelyore enstalasyon pou ekip ak fanatik hokey Utica 

College, epi fè Aud la vin pi konpetitif pou lòt evenman ki pa hockey tankou konsè, salon komèsyal, ak lòt 

evenman spòtif, pou ede stimile aktivite ekonomik nan anba lavil Utica ak pou biznis lokal. Anplis, 

etablisman Comets nan Utica pral kreye 54 nouvo djòb, tankou pozisyon front office, antrenè, jwè, ak 

ekipman pou manadjè, ak tou 34 nouvo pataym djòb jou gen match ak evenman. 

 

“Vancouver se yon òganizasyon premye klas, epi nou fyè pou n fè patenarya ak yo isit nan Utica pou n ka 

devlop fiti talan NHL yo,” te deklare Frank DuRoss. “Se yon bagay ekstraòdinè pou nou pote yon nouvo 

ekip isit nan Mohawk Valley ak fanatik ekstraòdinè ak yon long tradisyon hockey pwofesyonèl.” 

 

“Antanke moun ki te benefisye anpil nan jwe nan AHL la sou wout pou ale nan NHL la, mwen konnen kijan 

eksperyans AHL enpòtan nan devlopman yon jwè,” te deklare Robert Esche. “Nou pral fè yon bèl 

esperyans pou Canucks yo ak tout esperans yo. Se yon nouvo kòmansman pou hockey pwofesyonèl nan 

Utica ak pou Aud la – grasa Eta New York, jwè ak fanatik yo pral gen yon arena premye klas.” 

Grasa sipò Gouvènè Cuomo, Empire State Development ak Lejislati a, Aud la pral renove anndan tankou 

deyò. Amelyorasyon nan enfrastrikti ap kouvri anbelisman fasad stad la, mizajou HVAC, epi modènizasyon 

sistèm elektrik. Anplis, resous yo pral sèvi pou konstri nouvo vestyè—nan kay ak deyò, yon sant 

antrènman, sant medikal, lòj jwè, modènizasyon zòn kafeterya, yon nouvo tablo afichaj pwen video ak 

bwat klèb ospitalite. 

 

Grasa ekip pwofesyonèl Utica Comets la,  vin gen sis klèb AHL nan Eta New York, ki vin mete ansanm ak 

Rochester Americans, Syracuse Crunch, Binghamton Senators, Albany Devils ak Adirondack Phantoms nan 

lig 30 ekip la. Eta New York se yon nich pou talan hockey nan peyi Etazini epi li pwodi yon long lis jwè 

pwofesyonèl, san bliye jwè aktyèl tankou Ryan Callahan nan Rochester, Kapitèn New York Rangers, Dustin 

Brown nan Ithaca, Kapitèn Los Angeles Kings, ak frè nan Rochester yo Brian ak Stephen Gionta (Brian se 

aktyèlman kapitèn   Montreal Canadians epi Stephen jwe pou New Jersey Devils). 

 

“Nou kontan anpil filyal AHL nou an pral lokalize nan Utica nan pwochen sezon an. Anplis nou genyen 

chans pou nou ekri nouvo chapit nan istwa pasyonan hockey Utica, nou prale tou gen kapasite pou travay 

ak de pwofesyonèl akonpli Robert Esche ak Frank DuRoss,” te deklare Mike Gillis, Prezidan ak Direktè 

Jeneral Vancouver Canucks. “N ap tann pou jwè nou yo mete sou yo jèze Utica Comets yo epi frape glas la 

nan yon nouvo sezon Utica Aud restriktire.” 

 

Aud la te bay rezidan Utica ak Mohawk Valley yon lokal spòtif ak amizman bon jan kalite depi 1959. 

Konstwi sou teren ansyen Erie Canal, sou pwen istwa ak achitekti li gen anpil enpòtans – lè li te fini, Aud la 

te jis youn nan twa stad ki te gen yon vi lib, epi achitekti enteryè a te tounnen annapre modèl la pou 

Madison Square Garden, stad ki pi selèb nan lemonn.  

 

Renovasyon nan Aud la nesesè pou akeyi yon ekip AHL epi pou atire plis evenman non spòtif. Dèske nou 

konprann gwo boustè Comets yo ak plis vizitè pral genyen sou ekonomi lokal la, Eta a ap envesti $5 milyon 

nan kominote Utica a nan ede ak modènizasyon ak amelyorasyon nan stad la, anpil ladan yo te nesesè depi 

kèk lane, ki pral satisfè egzijans AHL, pandan y ap amelyore evenman yo pou fanatik epi rann lokal la pi bon 

pou pwogram ak sektè òganizasyon evenman. Aud la k ap rantre nan 21yème Syèk la pral fè Utica vin yon 

destinasyon pou fanatik hockey ak vizitè kap soti toupatou nan New York ak rejyon Northeast la, sa ki pral 

jenere aktivite ekonomik ki nesesè anpil ak resèt pou biznis lokal pandan l a sèvi kòm prensipal eleman nan 

revitalizasyon anba lavil Utica. 

 

Lidè Kowalisyon Majorite nan Sena a, Dean Skelos, te di konsa, “Retou AHL hockey nan Utica se yon bon 

nouvèl pou  zòn lan ki gen yon istwa hockey pasyonan ak yon gwo  apresyasyon pou spò. Envestisman eta a 

nan renovasyon ak modènizasyon Utica Memorial Auditorium  la te jwe yon wòl enpòtan nan pote ekip Utica 

epi pral abouti nan aktivite ekonomik ak djòb. M aplodi lidèchip Senatè Joe Griffo nan reyalizasyon sa.” 

 

Pòtpawòl Asanble Sheldon Silver te di konsa, “Mwen se yon fanatik New York Rangers depi lontan, men 

kounye a mwen se tou yon fanatik Utica Comets. Grasa pledwaye Manm Asanble Brandisi, $2 milyon nan 

finansman ki te rantre nan bidjè eta pou ane sa pou ede peye pou amelyorasyon nan Memorial 

Auditorium, ak NHL a AHL te pran angajman nou an konsiderasyon. Akòz envestisman nou an, non sèlman 

eksitasyon hockey pwofesyonèl tounen nan Utica, men tou li devlope anpil benefis ekonomik nan rejyon 

an. Se yon jounen fantastik pou tout moun nan Utica ak pou gwo fanatik hockey li yo." 

 

Senatè Joseph Griffo te di konsa, “Moun Utica, and Mohawk Valley, pwouve yo se gwo fanatik hockey 

pwofesyonèl pandan ane ki sot pase yo. Epi fanatik sa yo pral bay Comets yo dènye avantaj ekip lakay lè yo 

fè Aud la tounen bilding pi solid nan lig la pou ekip road ka vinn jwe ladan.. Mwen emi wmen te kapab jwe 

yon wòl nan jwenn lajan pou prensipal modènizasyon nan Aud la, ki limenm pral ede atire epi sekirize yon 

nouvo lokatè ki se yon ekip AHL. M ap tann arive Comets yo ak anpil amelyorasyon nan stad la. 

Amelyorasyon sa yo pral ogmante anpil itilizasyon lokal la pou hockey, konsè ak lòt evenman spesyal pou 

kliyan.” 

 

Manm Asanble Anthony Brindisi te di konsa, “Mwen emi pou m wè Utica pral tounen byento kay yon ekip 

AHL yon lòt fwa ankò. Renovasyon pou modenize Aud la ede ouvri  yon nouvo chapit pou lokal la, restore 

ansyen glwa epi ofri yon kote estraòdinè pou fanmi nou yo ka vini epi jwi evenman spòtif bon kalite anba 

lavil Utica. Epitou, lè li atire plis fanmi ak fanatik nan zòn lan, Aud la pral jwe yon wòl enpòtan nan efò 

revitalizasyon ekonomik nou an, epi yon lòt fwa reprezante yon aktè aktif nan kominote nou an.” 

 

Chèf Konte Oneida Anthony Picente te di konsa, “Konte Oneida te fyè pou l fè patenarya ak Mohawk Valley 

Garden, Vancouver Canucks ak AHL pou reyalizasyon bèl pwojè sa. Comets yo pral bote yon boustè 

enpòtan nan ekonomi peyi nou an atravè nouvo djòb k ap kreye; taks sou vant ka p jenere epi 

ogmantasyon aktivite nan kè anba lavil Utica. Nou pral kontinye travay ak tout moun ki angaje nan asire 

renovasyon stad yo fini atan, epi ekip la, jwè ak staf administarsyon an fè yon tranzisyon dous nan 

kominote estraòdinè nou an.” 

 

Majistra Utica Robert Palmieri te di konsa, “Pezans Comets yo nan Utica Aud la kontinye ak tandans gwo 

kwasans pou Utica ak rejyon nou an. Kounye a, AHL ak Vancouver Canucks konnen kisa Bass Pro ak anpil 

lòt ap dekouvri : Utica se yon kote ekstraòdinè pou viv, travay ak leve yon fanmi. Yon Aud kap viv enpòtan 

pou Vil la pandan n ap chèche devlope bò dlo nou yo epi kreye opòtinite ekonomik adisyonèl pou rezidan 

nou yo. Nou pral kontinye travay ak Mohawk Valley Garden ak Vancouver Canucks pou asire n esperyans 

jounen jwèt la nan Vil Utica pa gen parèy. Tankou anpil fanatik, m ap konte jou pou sware ouvèti a.” 

 

Carl Annese, Prezidan Upper Mohawk Valley Memorial Auditorium Authority te di konsa, “Objektif  

Authority a se bay amizman familyal bon mache nan Konte Oneida ak zòn anviwonan yo,epitou, aji kòm 

yon administratè pou Aud la ki se yon bijou achitektiral. Mwen fyè dèske manm konsèy la ak mwen kapab 

reyalize de objektif sa yo atravè $5 milyon dola nan nouvo envestisman piblik ak pou angajman Canucks yo 

pou mennen ekip AHL yo an nan lokal nou an. Nou gen rekonesans pou Gouvènè Cuomo, Senatè Griffo, 

Manm Asanble Brindisi, Chèf Konte Picente ak Majistra Palmieri pou lidèchip yo ak sipò yo. Nou rete 

konfyan efò yo pral rekonpanse ak gwo pwofi pou lokal nou an ak kominote n ap sèvi a.” 

 

Aud Utica a gen yon long istwa pasyonan nan resevwa hockey  Mohawk Valley. Jounen jodi a, li se syèj 

Utica College Pioneers, Mohawk Valley Community College Hawks, The Skating Club of Utica ak plizyè ekip 

hockey inivèsitè sou glas high school. Li te ansyen syèj pou Mohawk Valley Stars/Comets ki nan Atlantic 

Coast Hockey League, Utica Devils ki nan AHL, Utica Bulldogs, Utica Blizzard, ak Mohawk Valley Prowlers ki 

nan United Hockey League, ak Mohawk Valley IceCats ki nan North Eastern Hockey League. Utica College 

Pioneers gen yon baz fanatik lokal solid epi toujou vann tout tikè pou match nan Aud la, sa ki te abouti nan 

pi gwo nivo patisipasyon peyi a nan yon ekip hockey NCAA Divizyon III. 

